
KONTROLLUTVALET I 
AUKRA KOMMUNE  

 

MØTEPROTOKOLL 
Møte nr: 5/19 
Møtedato: 18.11.2019 
Tid: Kl. 09.30 – kl. 14.30 
Møtestad: Kommunestyresalen, Aukra kommunehus 
Sak nr: 32/19 – 37/19 
Møteleiar: Oddvar Hoksnes, leiar (Krf)  
Møtande medlemmer: Oddbjørg Sporsheim, nestleiar (V) 
 Kristian Onsøyen (Sp) 
 Grant Solem (Frp) 
Forfall: Anita Hoøy Rekkavik (Ap) 
Ikkje møtt: Ingen 
Møtande vara: Wilhelm Andersen (Ap) 
Frå sekretariatet: Sveinung Talberg, rådgjevar 
Frå revisjonen: Einar Andersen, forvaltningsrevisor (sak 34/19, 35/19) 
Av øvrige møtte: Ingen 
  
  

Leiaren ønska velkommen og leia møtet.  Medlemene og sekretær presenterte seg for 
kvarandre då dette er det første møtet i det nye utvalet. 
 
Det framkom ingen merknader til innkalling og sakliste. Innkalling og sakliste vart godkjent.  
 
 
TIL HANDSAMING: 
 
UTV. SAKSNR.  TITTEL  

PS 32/19 GODKJENNING AV PROTOKOLL FRÅ MØTE 25.SEPTEMBER 2019 

PS 33/19 REFERAT OG ORIENTERINGAR 

PS 34/19 BESTILLING AV RISIKO- OG VESENTLEGVURDERING AV AUKRA KOMMUNE 
SI VERKSEMD OG VERKSEMD I SELSKAP - SOM GRUNNLAG FOR PLAN FOR 
FORVALTNINGSREVISJON 2019-2023 

PS 35/19 BESTILLING AV RISIKO- OG VESENTLEGVURDERING AV AUKRA KOMMUNE 
SINE EIGARSKAP - SOM GRUNNLAG FOR PLAN FOR EIGARSKAPSKONTROLL  
2019-2023 

PS 36/19 OPPFØLGINGSLISTE 

PS 37/19 EVENTUELT 

 

PS 32/19 GODKJENNING AV PROTOKOLL FRÅ MØTET 25.SEPTEMBER 2019 

 
Kontrollutvalet sitt vedtak 
 
Protokollen frå møte 25. september 2019 vert godkjent. 

Kontrollutvalet si handsaming 
 
Protokollen frå møtet vart sendt ut til medlemmane etter møtet.  Det framkom ikkje 
merknader til protokollen.  
 
Til å signere protokollen frå 25. september vart valt: 
1. Jørgen Svenheim 
2. Håkon Inge Sporsheim 
 
Protokollen er utsendt desse til elektronisk godkjenning. 
Kontrollutvalet fatta samrøystes vedtak i samsvar med innstilling frå sekretær 
(5 voterande) 
 
Sekretariatet si tilråding: 
 
Protokollen frå møte 25. september 2019 vert godkjent. 
 
 

PS 33/19 REFERAT OG ORIENTERINGAR 

 
Kontrollutvalet sitt vedtak 
 
Referat- og orienteringssakene vert teke til orientering. 
 
Kontrollutvalet si handsaming 
 
Referatsaker: 
 
RS 33/19 PS 72/19 - Val av kontrollutval for perioden 2019-2023, samt val av utvalet sin 

leiar og nestleiar 
Særutskrift frå Aukra kommunestyre 22.10.2019 (vedlagt) 

 
RS 34/19 PS 24/19 – Kommunikasjons- og revisjonsplan 2019  

Protokoll frå kontrollutvalet i Aukra 25.09.2019 (vedlagt) 
 

RS 35/19 PS 25/19 – Vurdering av kontrollutvalet sitt tilsynsansvar med revisjon-
revisjonsåret 2018 
Protokoll frå kontrollutvalet i Aukra 25.09.2019 (vedlagt) 

 
RS 36/19 PS 26/19 – Kontrollutvalet sin rapport til kommunestyret om utvalet si verksemd 

i valperioden 2015-2019 
Protokoll frå kontrollutvalet i Aukra 25.09.2019 (vedlagt) 

 
RS 37/19 PS 27/19 – Reglement for kontrollutvalet i Aukra kommune 

Protokoll frå kontrollutvalet i Aukra 25.09.2019 (vedlagt) 
 
RS 38/19 PS 28/19 – Forslag til budsjett for kontrollarbeidet i Aukra kommune 2020 

Protokoll frå kontrollutvalet i Aukra 25.09.2019 (vedlagt) 
 

RS 38/19 Protokoll fra stiftelsesmøte og stiftelsesdokument i Møre og Romsdal Revisjon 
SA 23.08.2019 (vedlagt) 

 
RS 39/19 Innkalling og protokoll – Representantskapet i Møre og Romsdal Revisjon SA 

18.10.2019 (vedlagt) 

RS 40/19 AMU – Protokoll 18.09.2019. (vedlagt) 
 
Det vart frå Wilhelm Andersen reist spørsmål til sak PS 21/19 om verneomboda kan, 
jf. arbeidsmiljølova, velje nye faste medlemar og varamedlemar frå arbeidstakarsida 
slik det står i vedtaket i saka til AMU. 
 
Sekretariatet undersøker saka til neste møte i kontrollutvalet. 

 
 
Orienteringssaker: 
 
OS 13/19 Opplæring/orientering om arbeidet i kontrollutvalet 

Orientering v/Kontrollutvalgssekretariatet for Romsdal 
 
Sekretæren viste presentasjonen i Powerpoint.  Denne vert sendt alle medlemar og 
varamedlemer etter møtet.  Kontrollutvalget ønskte at møteinnkallingar og protokollar 
frå møta i kontrollutvalet vert sendt alle varamedlemar som orientering.  Særskilt 
innkalling hvis dei skal møte.  Kontrollutvalet vil i møta bruke lerret/projector for 
saksgjennomgang og vedtak.  I tillegg brukar medlemane nettbrett eller eigen PC. 

    
  
Kontrollutvalet fatta samrøystes vedtak i samsvar med sekretariatet si tilråding. (5 voterande) 
 
Sekretariatet si tilråding 
 
Referat- og orienteringssakene vert teke til orientering. 
 
 
 

PS 34/19 BESTILLING AV RISIKO- OG VESENTLEGVURDERING AV AUKRA 
KOMMUNE SI VERKSEMD OG VERKSEMD I SELSKAP - SOM GRUNNLAG 
FOR PLAN FOR FORVALTNINGSREVISJON 2019-2023 

 
Kontrollutvalet sitt vedtak 
 
Kontrollutvalet bestiller frå Møre og Romsdal Revisjon IKS ein risiko- og vesentlegvurdering 
av Aukra kommune si verksemd innanfor ei ramme på 150 timar.  
 
Risiko- og vesentlegvurderinga skal leverast til kontrollutvalet v/sekretariatet seinast i løpet 
av 1.halvår 2020. 
 
Risiko- og vesentlegvurderinga skal gjennomførast i tråd med det som kjem fram i 
saksfremlegget. 
 
Kontrollutvalet si handsaming 
 
Kontrollutvalssekretær gjorde greie for bakgrunn og innhald i saka innleiingsvis.  Ein ser føre 
seg at sekretariatet legg fram ei sak om plan på grunnlag av rapporten frå revisjonen i første 
møte hausten 2020 slik at kommunestyret kan vedta plana innan 31.12.2020.  Bestilling av 
nye forvaltningsrevisjonsrapportar kan då skje i løpet av 2021 eller i tråd med versemdsplan 
og tiltaksplan som kontrollutvalet skal handsame. 
 
Vidare tok forvaltningsrevisor over og gjorde greie for innhaldet i arbeidet med risiko- og 
vesentlegvurderinga.  Orienteringa vart gjeve i samband med ein powerpointpresentasjon. 

Kontrollutvalet fatta samrøystes vedtak i samsvar med sekretariatet si tilråding. (5 voterande) 
 
Sekretariatet si tilråding 
 
Kontrollutvalet bestiller frå Møre og Romsdal Revisjon IKS ein risiko- og vesentlegvurdering 
av Aukra kommune si verksemd innanfor ei ramme på 150 timar.  
 
Risiko- og vesentlegvurderinga skal leverast til kontrollutvalet v/sekretariatet seinast i løpet 
av 1.halvår 2020. 
 
Risiko- og vesentlegvurderinga skal gjennomførast i tråd med det som kjem fram i 
saksfremlegget.  
 
 
 

PS 35/19 BESTILLING AV RISIKO- OG VESENTLEGVURDERING AV AUKRA 
KOMMUNE SINE EIGARSKAP - SOM GRUNNLAG FOR PLAN FOR 
EIGARSKAPSKONTROLL 2019-2023 

 
Kontrollutvalet sitt vedtak 
 
Kontrollutvalet bestiller frå Møre og Romsdal Revisjon IKS ein risiko- og vesentlegvurdering 
av Aukra kommune sine eigarskap innanfor ei ramme på 50 timar.  
 
Risiko- og vesentlegvurderinga skal leverast til kontrollutvalet v/sekretariatet seinast i løpet 
av 1.halvår 2020. 
 
Risiko- og vesentlegvurderinga skal gjennomførast i tråd med det som kjem fram i 
saksfremlegget.  
 
Kontrollutvalet si handsaming 
 
Kontrollutvalssekretær gjorde greie for bakgrunn og innhald i saka innleiingsvis.  Ein ser føre 
seg at sekretariatet legg fram ei sak om plan på grunnlag av rapporten frå revisjonen i første 
møte hausten 2020 slik at kommunestyret kan vedta plana innan 31.12.2020.  Bestilling av 
eigarskapskontrollar kan då skje i løpet av 2021 eller i tråd med versemdsplan og tiltaksplan 
som kontrollutvalet skal handsame. 
 
Vidare tok forvaltningsrevisor over og gjorde greie for innhaldet i arbeidet med risiko- og 
vesentlegvurderinga.  Orienteringa vart gjeve i samband med ein powerpointpresentasjon. 
 
Kontrollutvalet fatta samrøystes vedtak i samsvar med sekretariatet si tilråding. (5 voterande) 
 
Sekretariatet si tilråding 
 
Kontrollutvalet bestiller frå Møre og Romsdal Revisjon IKS ein risiko- og vesentlegvurdering 
av Aukra kommune sine eigarskap innanfor ei ramme på 50 timar.  
 
Risiko- og vesentlegvurderinga skal leverast til kontrollutvalet v/sekretariatet seinast i løpet 
av 1.halvår 2020. 
 
Risiko- og vesentlegvurderinga skal gjennomførast i tråd med det som kjem fram i 
saksfremlegget.  

PS 36/19 OPPFØLGINGSLISTE  

 
Kontrollutvalet sitt vedtak 
 
I oppfølgingslista vert det gjort følgjande endringar:  
 

Oppfølging av politiske vedtak 
Kontrollutvalet ønskjer å få framlagt oversikt over politiske vedtak som av ulike årsaker ikkje 
er vorte satt i verk innan rimeleg tid. Oversikta skal gjere greie for vedtak fatta av politiske 
utval med avgjerdsmynde. Hensikta med å få ei slik oppstilling er å sjå til at administrasjonen 
sett i verk og gjennomfører vedtak som er gjort. Kontrollutvalet har oppmoda om at ei slik 
oversikt vert lagt inn i tertialrapporteringa til kommunestyret, rådmannen har valt å ikkje  
følgje opp denne oppmodinga. 
 
18.11.19: Kontrollutvalet vil følgje opp vidare saka om «Forvaltningsplan for 
leplanting på Gossen» som vart lagt ut på høyring med høyringsfrist 11.10.19.  

 
 Arbeidsmiljøutvalet (AMU) 
Kontrollutvalet har merka seg i Aukra kommune sin årsrapport for 2016 at AMU i 2016 ikkje 
hadde gjennomført møter. Etter arbeidsmiljølova skal kommunen ha eit slikt utval. 
Arbeidsmiljølova gjev reglar for kva type saker AMU skal behandle. På bakgrunn av dette 
ønskjer kontrollutvalet å følgje opp korleis arbeidet i arbeidsmiljøutvalet fungerer. 
 
18.11.19: Utvalet fekk i dagens møte framlagt protokoll frå AMU 18.09.19 (RS 40/19) 
 
Det vart frå Wilhelm Andersen reist spørsmål til sak PS 21/19 om verneomboda kan, 
jf. arbeidsmiljølova, velje nye faste medlemar og varamedlemar frå arbeidstakarsida 
slik det står i vedtaket i saka til AMU. 
 
Sekretariatet undersøker saka til neste møte i kontrollutvalet. 
 
Kontrollutvalet vil også vurdere å vere til stades i AMU sine møter for å høyre på 
behandlinga av sakene då det ikkje går fram av protokollane kva det blir snakka om.  

  
 Barnevernstenester 

Barnevernstenesta er ei interkommunal teneste for Molde, Midsund, Aukra og Eide 
kommunar, med Molde kommune som vertskommune.  
Kontrollutvalet vart i møte 3.5.2017 gjort kjent med foreløpige KOSTRA-tal 2016, som viser 
at Aukra kommune har mange fristbrot. Det har også dei andre kommunane som er med i 
barnevernssamarbeidet. Sidan dette er 2016-tal, ønskjer kontrollutvalet ei oppdatering frå 
administrasjon om situasjonen når det gjeld barnevern.  
Tertialrapport 1. tertial 2017 viser at behov for fleire barnevernstiltak fører til ei auke i utgifter 
på 3 742 000.- frå 4 038 000.- til 7 780000.-, dvs. nesten 100 % auke. 
 
18.11.19:  Kontrollutvalet er kjent med at tilsette i sentrale posisjonar i tenesta har 
slutta.  Kontrollutvalet vil til neste møte be om ei orientering frå tenesta og rådmannen 
om status for tenesta.  
 
Grunnskoleområdet 
 Kontrollutvalet fekk i 2016 framlagt tilsynsrapporten «Skolen sitt arbeid med elevane sitt 
utbytte av opplæringa, Aukra kommune – Gossen barne- og ungdomsskole» Tilsynet viste  (3 
avvik). Kontrollutvalet ønskjer årleg å få framlagt kommunen sin tilstandsrapport for 
grunnskoleområdet, for å følgje med på utvikling på området.   

18.11.19:  Utvalet fekk i møte 14.06.18 framlagt tilstandsrapport for grunnskolen i 
Aukra 2017 og pedagogisk rådgjevar orienterte jf. OS 06/18.  Kontrollutvalet ønskjer 
til neste møte å få ein status på grunnskuleområdet og ei orientering om 
tilstandsrapporten for 2018 viss den føreligg. 
 
Omstillingsprosessen i omsorgstenestene i Aukra kommune  
 Fylkeslegen hadde i 2016 tilsyn og avdekt følgjande; Avvik 1: Aukra kommune sikrar ikkje at 
tilsette har nødvendig kunnskap om pasient- og brukerrettighetsloven kapittel 4A. Avvik 2: 
Aukra kommune sikrar ikkje at helsehjelp til pasientar i sjukeheim blir vurdert i tråd med 
reglane i pasient- og brukerrettighetsloven kapittel 4A. Tidlegare forvaltningsrevisjonsrapport 
«Kvalitet i sykehjemstjenster i Aukra kommune» avdekte også utfordringar med å sikre 
tilstrekkeleg bemanning og kompetanse ved Aukraheimen. I 2017 har det vore uro knytt til ny 
arbeidstidsordning ved Aukraheimen og i 2018 skal det nye omsorgssenteret takast i bruk. 
Utvalet ynskjer difor å følgje utviklinga. 
 
18.11.19:  Kontrollutvalet drøfta i møte 02.10.18 i sak 31/18 Eventuelt, nokre spm. 
stilt av utvalsmedlem Wilhelm Andersen knytt til omsorgssenteret. Utvalet 
konkluderer med at utvalet forstår det slik at Administrasjonsutvalet følgjer opp 
situasjonen ved omsorgssenteret tett. Utvalet følgjer med på dette arbeidet.  
Kontrollutvalet drøfta også i sak RS 40/19 ei tettare oppfølging av AMU samt at 
utvalet i 2020 vil vurdere eit versemdsbesøk hos Aukraheimen.  
 
Informasjonssikkerheit 
Kontrollutvalet ønskjer å følgje temaet informasjonssikkerheit vidare, då dette generelt vert 
opplevd som eit risikoområde med det fokus som er på digitalisering i kommunane. 
Kommunen har etter at forvaltningsrevisjonsprosjekt på området vart gjennomført i 2015 
utarbeidd rutinar og retningslinjer, som kontrollutvalet ønskjer å følgje opp at vert 
implementert i  heile organisasjonen. Kommunane står og føre store utfordringar med 
innføring av ny personvernforordning (GDPR). 
 
18.11.19:  Servicesjef Aaslaug Søreide orienterte utvalet i møte 01.04.19 sak OS 
06/19.  Kontrollutvalet ber rådmannen, som ein del av prosjektet, legge fram ein plan 
for opplæring i GDPR for dei tilsette.  Kontrollutvalet ber om ein statusrapport til 
neste møte og kva som står igjen av arbeid med anbefalingane.   

 
Forvaltningsrevisjonsrapport «Offentlige anskaffelser i Aukra kommune» 
Kontrollutvalet behandla i møte 15.3.2018 sak 10/18 Forvaltningsrevisjonsrapport «Offentlige 
anskaffelser i Aukra kommune». Kontrollutvalet innstilte til kommunestyret som behandla 
saka i møte 17.4.2018 i k-sak 29/18.  
Tilrådingane var knytt til følgjande områder: 
-Tiltak for etterleving av regelverket 
-Anskaffingar etter regelverket 
-Bruk av rammeavtalar 
-Organisering av området 
Kommunestyret bad rådmannen om å syte for at tilrådingane blir følgt og påsjå at arbeidet vert 
gjennomført. 
Kommunestyret bad rådmannen om å gje kontrollutvalet ein skriftleg plan for oppfølging av 
tilrådingane, slik at planen kunne behandlast i kontrollutvalet sitt møte 14. juni 2018. 
 
18.11.19: Kontrollutvalet ber om ein statusrapport til neste møte og kva som står igjen 
av arbeid med anbefalingane.  Utvalet ønskjer ei orientering frå rådmannen i neste 
møte.  

Innspel frå pårørandeforeininga ved Aukra Omsorgssenter 
Utvalet har blitt kontakta av leiar i pårørandeforeininga med ynskje om å få orientere 
kontrollutvalet om saker som dei har tatt opp /arbeider med i foreininga. 
 
18.11.19:  Leiar i pårørandeforeininga ved Aukra Omsorgssenter, Oddny Elin Ilestad 
orienterte utvalet i møte 06.05.19 jf. Sak OS 10/19. Kontrollutvalet vil følgje med på 
samarbeidet mellom pårørandeforeininga og administrasjonen.  Kontrollutvalet stiller i dagens 
møte spørsmål ved om kommuneadministrasjonen møter på møter i pårørandeforeininga?    
Er det blitt sendt skriftlege henvendingar frå pårørandeforeininga til kommunen på saker?   
Har pårørandeforeininga sendt skriftlege klager til kommunen? 
 
  

Kontrollutvalet si handsaming 
 
Utvalet gjekk i gjennom sakene i oppfølgingslista. 
 
Til dette møtet var det ikkje orienteringar frå administrasjonen knytt til saker på 
oppfølgingslista. 
 
Det vart ikkje sett fram forslag om å føre nye saker opp på oppfølgingslista eller å avslutte 
saker på oppfølgingslista. 
 
Kontrollutvalet ønskjer at oppfølgingslista inneheld ei kolonne der det går fram kva som er 
status i oppfølginga og kva som står i restanse.   
 
Kontrollutvalet fatta samrøystes vedtak i samsvar med felles forslag frå utvalet sine 
medlemmer (5 voterande) 
 
Sekretariatet si tilråding til vedtak 
 
I oppfølgingslista vert det gjort følgjande endringar:  
 
 
 

PS 31/19 EVENTUELT 

 
 
Mitt første møte med eldreomsorgen i Aukra kommune 
Kontrollutvalet har motteke eit brev datert 3.9.2019 frå ein pårørande til ein brukar, vedlagt 
eit varsel om falsk journalføring.  
 
Kontrollutvalet si behandling i møte 25.09.2019 
Då brevet inneheld teiepliktig informasjon jf. FVL. § 13 1. ledd pkt 1. jf. off.l. § 13 vart det 
framsett forslag om å lukke møtet under gjennomgang av informasjonen og møtebehandlinga, 
jf. Kommunelova § 31 pkt. 2.   
 
Kontrollutvalet fatta samrøystes vedtak i samsvar med forslag om å lukke møtet under 
handsaming av saka (5 voterande) 
 
Sekretariatet delte ut brevet og det vart satt av tid til gjennomlesing.   
Det vart diskutert innhaldet og utvalet var einig om at dette var ei sak som kontrollutvalet 
burde følgje opp vidare. Utvalet diskuterte framgangsmåte. 

Konklusjon 
1. Kontrollutvalet bed rådmannen om ei skriftleg tilbakemelding om 

• Korleis er varsel om falsk journalføring, datert 3.9.2019 handtert? 
• Kva tiltak er foreslått? 
• Kven har handtert varselet? 

I tillegg ønskjer kontrollutvalet at det nye utvalet får ein presentasjon/demonstrasjon 
av avvikssystemet som kommunen nyttar.  
 

2. Sekretariatet, i samarbeid med utvalsleiar, sikrar at den pårørande som kontakta 
kontrollutvalet får ei skriftleg tilbakemelding som inneheld følgjande: 

• Informasjon om kva kontrollutvalet har bede rådmannen om i forhold til 
handtering av varselet. 

• Spørsmål om informasjonen i brevet er formidla til tenesteytarane, då dette er 
nyttig informasjon som dei bør vere kjent med. 

• Informasjon om forvaltningsrevisjonsrapporten «Brukermedvirkning innen 
pleie og omsorg» 

• Informasjon om høve til å klage på helsetenester.  
 
Sekretær samla inn papira for makulering og møtet vart opna att.  
 
Kontrollutvalet si handsaming i møte 18.11.2019 
 
Den 30.09.2019 sendte kontrollutvalet i Aukra kommune svar til den som henvendte seg til 
kontrollutvalet 03.09.2019 der det vart gjort greie for kontrollutvalet si handsaming 
25.09.2019.  Det vart også vist til klagerett på vedtak om tenester og dei rettar ein som 
pårørande har etter lovverket. 
 
Den 18.10.2019 sendte kontrollutvalssekretariatet for Romsdal brev til rådmannen og bad om 
svar på dei spørsmål som var sett fram i møtet 25.09.2019. 
 
Den 12.11.2019 mottok kontrollutvalssekretariatet for Romsdal svar frå rådmannen datert 
05.11.2019.  Dette kom i hende etter at sakene til utvalet var sendt ut.  Leiar har fått kopi av 
svaret og teke stilling til svaret.  Svaret, og korrespondanse i saka var kopiert opp og teke med 
til møtet også av di saka var ukjend for delar av det nyvalte kontrollutvalet. 
 
Kontrollutvalet avsto frå vidare behandling i dette møtet, men framsatte forslag om at ein vil 
ha svar på om rådmannen har svart ut brevet som vart sendt til kommunen frå den pårørande 
den 3.9.2019 og kva som er svart ut.  Kva rutiner har kommunen for å svare ut slike 
henvendingar? 
 
Kontrollutvalet fatta samrøystes vedtak i samsvar med felles forslag frå utvalet sine 
medlemmer (5 voterande) 
 
 
Møteplan – neste møte i kontrollutvalet 
 
Kontrollutvalet i Aukra kommune trådte i versemd frå og med det konstituerande møtet i 
kommunestyret 22.10.2019 (kommuneloven kap. 23 og § 31-1).  Den første møtedatoen som 
er 18.11.2019 for det nye utvalet, vart fastsett når møteplanen for 2019 vart handsama i det 
første møtet i 2019. 
 
Kontrollutvalget må i møtet 18.11.2019 fastsette neste møtedato som også blir det første 
møtet i 2020.   

Møteplanen for 2020 blir fastsatt på det første møtet i 2020 når ein kjenner møteplanen for 
utvala i kommunen ellers.  Det er viktig at kontrollutvalet ikkje har møter på tidspunkt som 
kolliderer med annan møteverksemd i kommunen.  Dette gjeld både politisk og administrativt 
då ein er avhengig av at både ordførar og kommunedirektør/andre har høve til å møte. 
 
Kontrollutvalet bør finne vekedager og tidspunkt som passar flest mogleg av medlemmene i 
utvalet. 
 
Kontrollutvalet si handsaming i møte 18.11.2019 
 
Utvalet diskuterte ulike møtedagar og tidspunkt som kunne passe flest mogleg av medlemane.  
Ein tok også omsyn til møteplana for Aukra kommune som skal til behandling i Aukra 
kommunestyre 19.11.2019.  Vidare var det eit uttrykt ønskje frå utvalet at kontrollutvalet 
kunne bli lagt direkte inn i møtekalenderen som dei andre utvala i Aukra kommune. 
 
Det var fremma eit samla forslag om at kontrollutvalet sine møter var lagt til Tysdagar kl. 
0930 og at ein kunne ha møta i dei same vekenr. som kommunestyret har sine møter.  Som 
neste møtedato vart foreslått Tysdag 18.2.2020.  
 
Kontrollutvalet fatta samrøystes vedtak i samsvar med felles forslag frå utvalet sine 

Deltaking på Norges kommunerevisorforbund (NKRF) sin kontrollutvalgskonferanse 
2020, 29.1. – 30.1.2020 
 
NKRF arrangerer den årlege konferansen for kontrollutval på «The Cube», Clarion Hotel & 
Congress Oslo Airport, Gardermoen den 29.1.-30.1.2020. 
 
Dette er ei konferanse som samlar opp mot 800 deltakarar frå kontrollutvala i landet i år med 
nye kontrollutval.  I 2019 var det 650 deltakarar.  Konferansen er ein nyttig møteplass for 
fagleg påfyll og erfaringsutveksling mellom utvala.  Sekretariatet deltek også på konferansen.  
Det er i forslag til budsjett 2020 for kontroll og tilsyn som vart handsama i kontrollutvalet 
25.9.19 sett opp heile utvalet kan delta på ei konferanse i 2019.  Det er særlig viktig at alle får 
lik informasjon og oppdatering nå i oppstarten av kontrollarbeidet.   I tillegg til NKRF si 
konferanse har også Forum for kontroll og tilsyn(FKT) ei noko mindre konferanse for 
kontrollutval.  Denne er i juni kvart år.  I 2019 deltok ingen frå kontrollutvalet på NKRF si 
konferanse, medan det var 2 deltakarar på FKT si konferanse frå kontrollutvalet i Aukra. 
 
Påmeldingsfristen til NKRF si konferanse er 12.12.2019 og det vil erfaringsmessig bli «trangt 
om plassen».  Derfor bør kontrollutvalget i møtet 18.11.2019 vedta kven som evt. blir med.  
Kontrollutvalsmedlem Anita H. Rekkavik har meldt forfall til møtet, men har signalisert at ho 
kan delta på konferasen.  Programmet er lagt ut.  Sjå lenke til invitasjonen:  
https://www.nkrf.no/kurs/nkrfs-kontrollutvalgskonferanse-2020 
 
Kontrollutvalet si handsaming i møte 18.11.2019 
 
Utvalet diskuterte om alle skulle reise på ei konferanse samla eller om ein skulle dele 
deltaking på begge konferansane slik at ein reiste 2 el. 3 på den eine og 2 el. 3 på den andre. 
 
Det var fremma eit samla forslag om at kontrollutvalet deltek med sin 5 faste medlemar som 
deltakarar på NKRF si konferanse i 2020.  Viss nokon av desse må melde forfall, så deltek 
1.varamedlem i staden. 
 

https://www.nkrf.no/kurs/nkrfs-kontrollutvalgskonferanse-2020

Henvending til kontrollutvalet v/leiar 
 
Kontrollutvalet v/leiar har fått ei henvending frå 2 innbyggjarar som ber om ein samtale med 
kontrollutvalet i Aukra kommune. 
 
Kontrollutvalet si handsaming i møte 18.11.2019 
 
Det vart fremma eit samla forslag om at kontrollutvalet v/leiar og kontrollutvalssekretær får 
mynde til å gjennomføre samtalen på vegne av kontrollutvalet.  Leiar informerer om at ein 
slik samtale da vil skje når møtet i kontrollutvalet er ferdig. 

Oddvar Hoksnes 

  
Oddbjørg 

Kristian Onsøyen 

leiar  nestleiar 
 

 medlem 

 
 
 

Grant Solem 

    

medlem    Wilhelm Andersen 
varamedlem 

     
 
 
 

    

Sveinung Talberg     
sekretær     

